
R E P U B L I K A E SH Q I P Ë R I S Ë
     
KËSHILLI BASHKIAK

V E N D I M 
Nr.42, datë 29.03.2018
PËR DHËNIEN E PËLQIMIT PËR KALIMIN NË PRONËSI NË FAVOR TË MINISTRISË SË KULTURËS, TË SIPËRFAQES PREJ 235 M2, PJESË E PASURISË NR. 1/256, ME SIPËRFAQE 1644 (NJË MIJË E GJASHTËQIND E DYZETEKATËR) M2, ME VENDNDODHJE NË ZONËN KADASTRALE NR. 8150
Në mbështetje të nenit 8, pika 2, nenit 9, pika 1, nënpika 1.1, shkronja (b), nënpika 1.2 shkronja “c” nenit 23, pika 6, nenit 54, shkronja “e” të ligjit nr. 139/2015 “Për vetëqeverisjen vendore”, ligjit nr. 8744, datë 22.2.2001 “Për pronat e paluajtshme të shtetit”, të ndryshuar, ligjit nr. 8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, vendimit nr. 760, datë 20.12.2017 të Këshillit të Ministrave “Për kalimin në pronësi të Bashkisë Tiranë, të njësisë administrative Tiranë, të disa pronave me vendndodhje në zonat kadastrale 8250, 8240, 8190, 8150”, me propozimin e Kryetarit të Bashkisë, Këshilli Bashkiak,

V E N D O S I:
1. Dhënien e pëlqimit për kalimin në pronësi nga Bashkia Tiranë te Ministria Kulturës, me qëllim zhvillimin e projektit “Rehabilitimi i Teatrit Kombëtar të Operës, Baletit dhe Ansamblit Popullor, të sipërfaqes prej 235 m2, pjesë e pasurisë nr. 1/256, me sipërfaqe 1644 (një mijë e gjashtëqind e dyzetekatër) m2, me vendndodhje në zonën kadastrale nr. 8150, vol 21, fq 41, sipas Certifikatës së Pronësisë dhe hartave treguese bashkëlidhur këtij vendimi.
2. Ngarkohet Kryetari i Bashkisë ose personi i autorizuar prej tij, për nënshkrimin e akteve të nevojshme në zbatim të këtij vendimi. Çdo ndryshim si rrjedhojë e këtij vendimi, të pasqyrohen në listën e pronave të paluajtshme të Bashkisë së Tiranës.
3. Procedura sipas pikës 1, si edhe çdo procedurë tjetër e nevojshme për zbatimin e këtij vendimi, të kryhet sipas përcaktimeve të akteve ligjore dhe nënligjore.
4. Një kopje e vendimit të Këshillit Bashkiak, Tiranë, t’i dërgohet Këshillit të Ministrave, Ministrisë së Brendshme dhe Ministrisë së Kulturës.

5. Ngarkohet kryetari i Bashkisë Tiranë dhe Drejtoria e Përgjithshme Juridike, Aseteve dhe Licencimit për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të nenit 55, pika 6 e ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.  
K R Y E T A R 
ALDRIN DALIPI
